
Raja Supratikakrita Rama Stutih

ராஜா ஸுப்ரதீகக்ரு’தா ராமஸ்துதி:

ஸுப்ரதீக உவாச ।
நமாமி ராமம் நரநாத²மச்யுதம் கவிம் புராணம் த்ரித³ஶாரிநாஶநம் ।
ஶிவஸ்வரூபம் ப்ரப⁴வம் மஹேஶ்வரம் ஸதா³ ப்ரபந்நார்திஹரம் த்⁴ரு’தஶ்ரியம் ॥ 3॥
ப⁴வாந் ஸதா³ தே³வ ஸமஸ்ததேஜஸாம் கரோஷி தேஜாம்ஸி ஸமஸ்தரூபத்⁴ரு’க் ।
க்ஷிதௌ ப⁴வாந் பஞ்சகு³ணஸ்ததா² ஜலே சது:ப்ரகாரஸ்த்ரிவிதோ⁴ऽத² தேஜஸி ।
த்³விதா⁴ऽத² வாயௌ வியதி ப்ரதிஷ்டி²தோ ப⁴வாந் ஹரே ஶப்³த³வபு: புமாநஸி ॥ 4॥
ப⁴வாந் ஶஶீ ஸூர்யஹுதாஶநோऽஸி த்வயி ப்ரலீநம் ஜக³தே³தது³ச்யதே ।
ப⁴வத்ப்ரதிஷ்ட²ம் ரமதே ஜக³த்³யத:ஸ்துதோऽஸி ராமேதி ஜக³த் ப்ரதிஷ்டி²தம் ॥ 5॥
ப⁴வார்ணவே து:³க²தரோர்மிஸங்குலே ததா²க்ஷமாநக்³ரஹணேऽதிபீ⁴ஷணே ।
ந மஜ்ஜதி த்வத்ஸ்மரணப்லவோ நர:ஸ்ம்ரு’தோऽஸி ராமேதி ததா² தபோவநே ॥ 6॥
வேதே³ஷு நஷ்டேஷு ப⁴வாம்ஸ்ததா²ஹரே கரோஷி மாத்ஸ்யம் வபுராத்மந:ஸதா³ ।
யுக³க்ஷயே ரஞ்ஜிதஸர்வதி³ங்முகோ² ப⁴வாம்ஸ்ததா²க்³நிர்ப³ஹுரூபத்⁴ரு’க்³ விபோ⁴ ॥
7॥
கௌர்மம் ததா² தே வபுராஸ்தி²த:ஸதா³ யுகே³ யுகே³ மாத⁴வ தோயமந்த²நே ।
ந சாந்யத³ஸ்தீதி ப⁴வத்ஸமம் க்வசிஜ்ஜநார்த³நாத்³ய:ஸ்வயம் பூ⁴தமுத்தமம் ॥ 8॥
த்வயா ததம் விஶ்வமித³ம் மஹாத்மந் ஸ்வகாகி²லாந் வேத³ தி³ஶஶ்ச ஸர்வா: ।
கத²ம் த்வமாத்³யம் பரமம் து தா⁴ம விஹாய சாந்யம் ஶரணம் வ்ரஜாமி ॥ 9॥
ப⁴வாநேக: பூர்வமாஸீத் ததஶ்ச த்வத்தோ மஹீ ஸலிலம் வஹ்நிருச்சை: ।
வாயுஸ்ததா²க²ம் ச மநோऽபி பு³த்³தி⁴ஶ்சேதோகு³ணாஸ்தத்ப்ரப⁴வம் ச ஸர்வம் ॥ 10॥
த்வயா ததம் விஶ்வமித³ம் ஸமஸ்தம் ஸநாதநஸ்த்வம் புருஷோ மதோ மே ।
ஸமஸ்தவிஶ்வேஶ்வர விஶ்வமூர்தே ஸஹஸ்ரபா³ஹோ ஜய தே³வ தே³வ ।
நமோऽஸ்து ராமாய மஹாநுபா⁴வ ॥ 11॥
இதி ஸ்துதோ தே³வவர: ப்ரஸந்ந: ததா³ ராஜ்ஞ:ஸுப்ரதீகஸ்ய மூர்திம் ।

ராஜா ஸுப்ரதீகக்ரு’தா ராமஸ்துதி:

ஸந்த³ர்ஶயாமாஸ ததோऽப்⁴யுவாச வரம் வ்ரு’ணீஷ்வேதி ச ஸுப்ரதீகம் ॥ 12॥
ஏவம் ஶ்ருத்வா வசநம் தஸ்ய ராஜா ஸஸம்ப்⁴ரமம் தே³வதே³வம் ப்ரணம்ய ।
உவாச தே³வேஶ்வர மே ப்ரயச்ச²லயம் யதா³ஸ்தே பரமம் வபுஸ்தே ॥ 13॥
இதீரிதே ராஜவர:க்ஷணேந லயம் ததா²ऽகா³த³ஸுரக்⁴நமூர்தௌ ।
ஸ்தி²தஸ்தஸ்மிந்நாத்மபூ⁴தோ விமுக்த:ஸ பூ⁴மிப: கர்மகாண்டை³ரநேகை:॥ 14॥
இதி வராஹபுராணே த்³வாத³ஶாத்⁴யாயாந்தர்க³தா ராஜா ஸுப்ரதீகக்ரு’தா

ஶ்ரீராமஸ்துதி:ஸமாப்தா ।
வராஹபுராண । அத்⁴யாய 12/3-14॥

